
ᐃᒃᓯᕙᐅᑕᖓᓄᑦ ᑲᑎᒪᔨᖏᓐᓄᓪᓗ  

ᐃᒃᐱᐊᕐᔪᒻᒥ ᐆᒪᔪᕐᓂᐊᖅᑎᒃᑯᑦ  

ᑎᑎᖃᖅᓂᐊᕐᕕᒃ 127 

ᐃᒃᐱᐊᕐᔪᒃ ᓄᓇᕗᑦ X0A-0A0  

(ᐃᒃᐱᐊᕐᔫᓗ ᒪᐃᔭᖓᓄᑦ)  

 

ᐱᔾᔪᑎᒋᓪᓗᒍ: ᒥᕐᖑᐃᕐᓯᕐᕕᓕᕆᔨᑯᑦ ᑲᓇᑕᒥ ᑐᒃᓯᕋᖅᑕᖓ ᐊᕌᒍᓄ ᐱᖓᓱᓄᑦ ᐃᒪᕕᒻᒥᑦ 

ᑐᓴᖅᓴᐅᔪᓂᑦ ᖃᐅᔨᓴᕈᒪᓪᓗᑎᒃ  

 

ᐊᖓᔪᖄᖑᔪᓄᑦ;  

 

ᒥᕐᖑᐄᕐᓯᕐᕕᓕᕆᔨᑯᑦ ᑲᓇᑕᒥ, ᑕᓯᐅᖅᑕᐅᓗᑎᒃ ᑲᓇᑕᒥ−ᐃᓄᓐᓄᑦ ᐊᐅᓚᑦᑎᖃᑎᒌᑦ 

ᑲᑎᒪᔨᖏᓐᓂᑦ ᑖᒃᑯᐊᓗ ᐱᔭᒃᓴᒫᖃᕐᒪᑕ ᐊᐅᓚᑦᓯᔨᐅᖃᑕᐅᓂᖏᓐᓄᑦ ᑕᓪᓗᕈᑎᐅᑉ ᐃᒪᖓᓂᑦ 

ᑲᓇᑕᒥ ᐃᒪᕐᒥᐅᑕᐃᑦ ᓴᐳᑎᔭᐅᓯᒪᕕᖓᑕ ᐃᓗᐊᓂ, (TINMCA), ᑖᒃᑯᐊ ᐱᓕᕆᒋᐊᕈᒪᖕᒪᑕ 

ᐊᐅᓚᓂᖃᕐᓂᐊᖅᑐᒥᑦ ᐊᕌᒍᓂᑦ ᐱᖓᓱᓂᑦ 2020-ᒥᑦ - 2022-ᒧᑦ) ᓂᐱᓕᐅᕈᑎᓂᒃ ᑭᕕᑎᑦᓯᓗᑎᒃ 

ᑎᓴᒪᓂᑦ ᐃᒪᕕᒻᒧᑦ ᖃᓂᒋᔭᖓᓂ ᐃᒃᐱᐊᕐᔫᑉ. ᓂᐱᓕᐅᕈᑏᑦ, ᑭᕕᑎᑕᐅᓇᔭᖅᑐᑦ ᐃᒪᕈᑐᐊᖅᐸᑦ 

ᐊᒧᔭᐅᒐᔭᕐᒥᔪᑦ ᐱᕕᑦᓴᐅᓂᖓ ᐃᓱᓕᑉᐸᑦ, ᖃᐅᔨᓴᕐᓂᕐᓴᐅᓂᐊᖅᑐᑦ ᑭᒃᑯᑐᐃᓐᓇᕐᓂᑦ ᐱᓯᒪᔪᑦ 

ᑐᓴᖅᓴᐅᔪᑦ ᖃᓄᑎᒋ ᐊᑦᑐᐃᓂᖃᕐᒪᖔᑕ ᐃᒪᕐᒥᐅᑕᕐᓂᑦ ᑕᒪᓐᓇᓗ ᖃᓄᑎᒋ ᐊᓯᔾᔩᕙᓪᓕᐊᒻᒪᖔᑦ 

ᐊᕐᕌᒍᓂ ᐊᓂᒍᖅᐸᓪᓕᐊᔪᓂ. ᐱᓕᕆᖃᑎᒋᓗᒋᑦ WTINMCA-ᑯᑦ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖓ 

ᑲᔪᓯᑎᑕᐅᕙᓪᓕᐊᖏᓐᓇᕐᒪᑦ, ᑕᒪᑐᒪ ᐱᓕᕆᐊᖑᓂᖓ ᐃᑲᔪᕐᓂᖃᕋᔭᖅᑐᖅ ᑐᑭᓯᒍᑕᐅᒃᑲᓐᓂᕐᓗᓂ 

ᑭᒃᑯᑐᐃᓐᓇᕐᓂᑦ ᐱᓯᒪᔪᑦ ᑐᓴᕐᓴᐅᔪᑦ ᐃᒪᐅᑉ ᐃᓗᐊᒍᑦ ᐊᑦᑐᐃᓂᖃᕐᒪᖔᑦ ᐃᒪᕐᒥᐅᑕᕐᓂᑦ 

ᐃᒪᕕᐅᓪᓗ ᖃᓄᐃᓐᖏᑦᓯᐊᕆᐊᖃᕐᓂᖓᓂᑦ ᐊᖏᖃᑎᖐᒍᑦ ᒪᓕᓪᓗᒍ ᐃᓗᐊᓃᑦᑐᖅ NMCA. 

ᖃᐅᔨᓴᕐᓂᖅ ᐃᒪᐅᑉ ᐃᓗᐊᓂ ᑐᓴᕐᓴᐅᔪᓐᓇᖅᑐᓂᑦ ᒪᓕᑐᐃᓐᓇᖅᑐᖅ ᐊᔾᔨᒐᓚᖏᓐᓂᑦ 

ᖃᐅᔨᓴᖅᑕᐅᒌᖅᑐᓂᑦ ᐅᑭᐅᖅᑕᖅᑐᒥ (ᓲᕐᓗ ᖃᓂᒋᔮᓂ ᒥᑦᑎᒪᑕᓕᐅᑉ) ᐊᒻᒪᓗ ᐊᓯᖏᓐᓂ ᑲᓇᑕᒥ. 

ᓂᕆᐅᒋᔭᐅᔪᖅ ᖃᐅᔨᓴᕐᓂᕐᒥ ᓴᖅᑭᖅᑐᑦ ᐃᑲᔫᑎᖃᕐᓂᐊᕐᓂᖏᓐᓂᑦ ᑐᑭᓯᑎᑦᑎᑲᓂᕐᓗᑎᓪᓗ 

ᐊᑦᑐᐃᓂᕆᒍᓐᓇᖅᑕᖏᓐᓂᑦ ᑭᒃᑯᑐᐃᓐᓇᕐᓂᒃ ᐱᓯᒪᔪᑦ ᑐᓴᖅᓴᐅᔪᑦ ᖃᓄᑎᒋᓗ ᐊᑦᑐᐃᓂᖃᕐᒪᖔᑕ 

ᐃᒪᕐᒥᐅᑕᕐᓂᑦ. ᖃᐅᔨᓴᖅᑕᐅᒍᑎᐅᔪᑦ ᐱᔭᐅᓚᐅᖅᑎᓪᓗᒋᑦ, ᓴᖅᑭᖅᑐᑦ ᖃᐅᔨᑎᑦᓯᒍᑕᐅᓇᔭᕐᒥᔪᑦ 

ᑐᓴᖅᑎᑦᓯᒍᑕᐅᓗᑎᒃ ᐆᒪᔪᓕᕆᔨᒃᑯᖏᓐᓄᑦ ᐃᑉᐱᐊᕐᔫᑉ, ᕼᒻᒪᓚᑯᖏᓐᓄᑦ, ᐊᒻᒪᓗ ᓄᓇᓕᖓᓄᑦ.  



ᑕᒡᕙᓂ ᐊᕌᒍᒋᔭᑦᑎᓐᓂ ᐱᕕᑦᓴᑦᓯᐊᖑᓂᖅᐹᖑᖅᑰᔨᒻᒪᑦ ᑐᑭᓯᒃᑲᓐᓂᕈᑕᐅᔪᓐᓇᕐᓂᖓ ᐃᒪᕕᒃ 

ᓂᐱᖃᖏᓂᖏᓂᑦ ᖃᓄᐃᑦᑑᒻᒪᖔᑦ, ᐅᒥᐊᖅᔪᐊᕈᔪᐃᑦ ᐃᖏᕋᔭᒋᐊᖃᖅᑎᑕᐅᖏᓐᖏᓐᓂ, 

ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ.  

ᑖᑯᐊ ᐃᒫᓃᒃᑲᔭᖅᑐ ᓂᐱᓕᐅᕈᑏᑦ ᖃᐅᔨᓴᕈᑕᐅᔪᑦ ᑭᕕᑎᑕᐅᓯᒪᓇᔭᖅᑐᑦ 30-ᒦᑕᐅᑉ ᑐᖔᓂ. 

ᑐᑭᓯᑦᓯᐊᕈᑎᑦᓴᐃᑦ ᖃᓄᖅ ᐊᑐᖅᑕᐅᓇᔭᕐᒪᖔᑕ ᐅᖃᓕᒫᖅᑕᐅᔪᓐᓇᖅᑐᑦ ᐃᓚᒋᐊᕈᑦ ᓈᓴᐅᑎᓕᒃ 

1-ᒥ ᐃᓱᐊᓂ ᐆᒪ ᑎᑎᖅᑲᐅᑉ. ᑭᓯᐊᓂ, ᐱᒻᒪᕆᐅᔪᖅ ᖃᐅᔨᒪᔭᐅᔭᕆᐊᓕᒃ ᑖᑯᐋ ᓂᐱᓪᓕᐆᕈᑏᑦ 

ᓂᐱᓕᐅᕆᓇᔭᕐᒪᑕ ᑭᓯᐊᓂ ᑐᓴᕐᓴᐅᔪᓂᑦ, ᑖᒃᑯᐊᓕ ᓂᐱᓕᐅᕈᑏᑦ ᑐᓴᕐᓴᐅᖏᑦᑐᑦ. 

ᐊᐅᓚᐅᑎᖃᖂᔨᖏᖢᑎᒃ ᑕᕙᓂᑦᑕᐃᓐᓇᖅ ᐃᓂᒥᓃᒃᑲᔭᖅᑐᑦ. ᓱᓕᓗ, ᓂᐱᓕᐅᕈᑏᑦ ᐊᑕᓇᔭᖅᑐᑦ 

ᐅᕿᑦᑐᔪᐊᓄᑦ ᐳᑦᑕᖅᑯᑎᕋᓛᓄᑦ ᓱᕋᐃᒍᑕᐅᓇᔭᕐᓂᖏᑦ ᐃᓱᒫᓗᓐᓇᖏᑦᑐᑦ ᐅᒥᐊᓄᑦ ᓂᕐᔪᑎᓂᓪᓗ 

ᐅᓗᕆᐊᓇᖅᑐᒦᑎᑦᓯᒐᔭᕋᑎᒃ. ᑖᓐᓇ ᓴᓇᓯᒪᔪᖅ, ᓄᑖᕐᑲᒻᒥᐅᒐᓗᐊᖅ, ᐃᓕᔭᐅᖃᑦᑕᖅᓯᒪᓕᖅᑐᖅ 

ᐅᑭᖅᑕᖅᑐᒥᓗᑦᑖᖅ ᑲᓇᑕᒥᓗ ᐊᑐᕐᑕᐅᖃᑦᑕᖅᓯᒪᓕᖅᑐᓂᓗ ᒐᕙᒪᒃᑯᓐᓄᑦ ᐃᓕᓐᓂᐅᕐᕕᔾᔪᐊᓄᓪᓗ. 

ᓂᐱᓕᐅᕈᑏᑦ ᑖᒃᑯᐊ ᓂᐱᓕᐅᕆᖃᓯᐅᑎᓗᓂ ᑭᓯᐊᓂᐅᒐᔭᖅᑐᖅ ᐃᒪᕐᕙᓗᒻᒥᑦ 

(ᑐᓴᕐᓴᐅᖏᓐᓇᓲᖑᓂᑯᖓᓄᑦ ᐃᒪᕐᕙᓗᒃ), ᐊᒻᒪᓗ ᑭᒃᑯᑐᐃᓐᓇᕐᓂᑦ ᐃᓄᓐᓂᑦ ᐱᓯᒪᔪᓂᑦ 

ᑐᓴᕐᓴᐅᔪᓐᓇᖅᑐᓂᑦ ᐃᒪᕕᐅᑉ ᐃᓗᐊᓂ.  

ᑐᓐᖓᕕᒋᓪᓗᒋᑦ ᐅᖃᖃᑎᒌᒍᑕᐅᒌᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᓇᐅᑦᑎᖅᓱᖅᑎᖏᓐᓄᑦ (ᐃᓄᐃᑦ ᑲᒪᔨᐅᔪᑦ) ᐱᓯᒪᔪᑦ ᐃᑉᐱᐊᕐᔪᒻᒥᑦ, ᑐᕌᒐᕗᓪᓗ ᐃᓗᓕᖃᕐᒪᑦ 

ᑲᑎᑦᑎᔪᒪᓗᑕ ᑐᑭᓯᒃᑲᓐᓂᕈᑕᐅᔪᓐᓇᖅᑐᓂᑦ ᐊᖅᑯᓯᕆᐊᒦᑦᑐᓂᒃ ᐊᔾᔨᒌᓐᖏᑦᑐᓂᑦ (ᐆᑦᑐᑎᒋᓗᒍ 

ᐅᒥᐊᕐᔪᐊᕈᔪᓐᓄᑦ ᐃᖏᕐᕋᕕᐅᕙᑦᑐᑦ, ᐊᑐᕐᑕᐅᓗᐊᑉᐸᖏᑦᑐᓪᓗ, ᐱᒻᒪᕆᖁᑎᒋᔭᐅᔪᓪᓗ 

ᐊᑐᕐᑕᐅᓂᕐᐹᖑᔪᑦ ᐊᖅᑯᓯᕆᐊᑦ), ᐃᓱᒪᒋᔭᕗᑦ ᐅᑯᐊ ᖃᓂᒋᔮᓃᑦᑐᑦ ᐃᓕᓯᕕᐅᖁᓪᓗᒋᑦ 

ᓂᐱᓕᐅᕈᑎᓂᑦ:  

1 ᓇᓂᓯᕕᐆᑉ ᐃᒪᖓᓂ ᓄᓇᒧᑦ ᖃᓂᓐᓂᖅᓴᐅᓗᓂ, ᓂᐱᓕᐅᖅᑕᐅᖁᓪᓗᒋᑦ ᐅᒥᐊᕐᔪᐊᑦ 

ᑎᑭᑉᐸᓪᓕᔪᑦ ᓇᓂᓯᕕᒻᒧᑦ; 

2 ᐅᓪᓕᓵᐅᑎᑕᓕᒃᒥ, ᓂᐱᓕᐅᖅᑕᐅᖁᓪᓗᒋᑦ ᐅᒥᐊᕐᔪᐊᑦ ᑎᑭᑉᐸᓪᓕᔪᑦ ᐃᒃᐱᐊᕐᔪᖕᒧ;  

3 ᑲᖏᐅᓪᓗ ᖃᓂᒋᔭᖓᒍᑦ, ᓴᓐᓂᕈᒐᓗᐃᓪᓗ ᕿᑭᖅᑕᖓᑕ ᖃᓂᒋᔭᖓᓂ, ᓂᐱᓕᐅᖅᑕᐅᖁᓪᓗᒋᑦ 

ᐊᑐᕐᑕᐅᓐᖏᓐᓂᖅᓴᐃᑦ ᐅᒥᐊᕐᔪᐊᓄᑦ ᑖᒃᑯᐊ ᐊᖅᑯᑎᖏᑦ; ᐊᒻᒪᓗ  

4 ᖃᑭᐋᖅᐸᓯᒃᒥᓗ, ᑕᒪᓐᓇ ᐱᒻᒪᕆᐅᒻᒪᑦ ᐊᖑᓇᓱᑉᐸᑦᑐᓄᑦ, ᓂᐱᓕᐅᖅᑕᐅᖁᓪᓗᒋᑦ ᐅᒥᐊᔪᐊᑦ 

ᐊᖏᓂᖅᓴᐄᑦ ᐊᒃᑐᐃᓂᖅᓴᐅᔪᓐᓇᕐᒪᖔᑕ ᐃᒪᕐᒥᐅᑕᕐᓂᑦ. ᐃᓕᓴᕆᓪᓗᒍ 

ᐃᑉᐱᒋᔭᐅᓂᖅᓴᐅᓇᔭᕐᓂᖓ ᑕᒪᑐᒪ ᓇᓛ ᐃᓕᓯᕕᐅᓇᔭᕐᓂᖅᐸᑕ, ᓂᐱᓕᐅᕈᑏᑦ ᑭᕕᑎᑕᐅᒐᔭᖅᑐᑦ 

ᐊᓯᐊᒍᑦ ᐱᖁᔨᓂᖏᑦ ᒪᓕᓪᓗᒋᑦ ᓄᓇᓕᐅᑉ ᐃᓱᒫᓘᑎᖃᕐᓂᖅᐸᑕ ᑕᒪᑐᒥᖓ.    

ᐅᑕᖅᑭᓂᑦᑎᓐᓂ ᐃᓱᒪᓕᐊᖑᕙᓪᓕᐊᔪᓂᑦ ᐱᔪᓐᓇᐅᑎᑖᖏᓐᓂᑦᑎᓐᓂᓗ, ᒥᕐᖑᐃᕐᓯᕐᕕᓕᕆᔨᒃᑯᑦ 

ᑲᓇᑕᒥ ᐃᑲᔪᖅᑐᕈᒻᒥᑦ ᐱᑎᑕᐅᓚᐅᑲᒃᓯᒪᔪᑦ ᐊᐅᓚᑦᑎᖃᑎᒌᑦ ᑲᑎᒪᔨᖏᓐᓄᑦ (ᑎᑎᖅᑲᖅᑖᖃᑕᐅᔪᑦ 

ᐅᑯᐊ ᐊᔾᔨᖏᓐᓂᑦ), ᐊᐅᓚᑦᓯᖃᑕᐅᔪᓐᓇᕐᒪᑕ ᑲᒪᔨᐅᖃᑕᐅᑎᑕᐅᓪᓗᑎᒃ TINMCA-ᑯᓐᓄᑦ 

ᑭᒡᒐᖅᑐᐃᔨᖃᖅᖢᑎᒃ ᐱᓯᒪᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᒥᕐᖑᐃᕐᓯᕐᕕᓕᕆᔨᒃᑯᑦ 



ᑲᓇᑕᒥ, ᐃᖏᕐᕋᔫᓕᕆᔨᖏᓐᓂᑦ ᑲᓇᑕᐅᑉ, ᐃᖃᓗᓕᕆᔨᖏᓐᓂᑦ ᐃᒪᕐᒥᐅᑕᓕᕆᔨᖏᓐᓂᓗ 

ᑲᓇᑕᐅᑉ ᐱᓕᕆᕕᖓᑕ. ᓇᐅᑦᑎᖅᓱᖅᑏᑦ ᐃᑉᐱᐊᕐᔪᒻᒥ ᐃᑲᔪᕐᓂᖃᕈᓐᓇᕐᒥᔪᑦ 

ᑭᕕᑎᑦᓯᖃᑕᐅᔪᒪᓐᓂᕈᑎᒃ, ᒥᐊᓂᕆᖅᓯᖃᑕᐅᔪᒪᓐᓂᕈᑎᓪᓗ, ᖃᑭᓯᖃᑕᐅᔪᒪᓐᓂᕈᑎᓪᓘᓐᓃᑦ 

ᓂᐱᓕᐅᕈᑎᓂᑦ ᐊᒧᔭᐅᔭᕆᐊᖃᓕᖅᐸᑕ.  

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᒪᓕᑦᓯᐊᕆᐊᖃᕐᓂᐊᖅᑐᑦ ᐊᑐᖅᑕᐅᔭᕆᐋᓕᖕᓂᒃ ᓄᕙᓐᓇᕐᔪᐊᖅ 

19 ᐱᔾᔪᑎᖏᓪᓗᒍ ᖃᐅᔨᓴᑦᓯᐊᕐᓗᑎᒃ ᐱᓕᕆᐊᖑᓕᖅᐸᑦ ᑕᒪᓐᓇ ᐊᑐᐊᒐᓕᐊᖑᓯᒪᔪᖅ ᓄᓇᕗᑦ 

ᒐᕙᒪᑯᖏᑕ ᐊᓐᓂᐋᖃᕐᓇᖏᑐᓕᕆᔨᑯᖏᑕ ᑲᒪᔨᒻᒪᕆᖓᓄᑦ, ᐱᖃᑕᐅᓗᓂ ᖃᓂᒌᐊᖃᓐᖏᓐᓂᖅ 

ᐊᑐᕐᓗᑎᓪᓗ ᐊᑐᓂᑦ ᐃᒻᒥᓂᑦ ᓴᐳᒻᒥᒋᐊᕈᑎᓂᑦ, ᐊᒻᒪᓗ ᐱᓕᕆᖃᑎᖏᑦ ᒪᓕᒋᐊᖃᕐᓂᐊᖅᑐᑦ 

ᐊᑐᐊᒐᓕᐊᖑᓯᒪᔪᓂ. ᓱᓕᓗ, ᐱᒻᒪᕆᐅᕗᖅ ᓇᓗᓇᐃᕆᐊᕐᓗᒍ ᑕᕙᓂ ᐊᕐᕌᒍᒥ ᐃᒪᐅᓂᖓᓂ 

ᐊᒌᓯᒥᑦ ᓅᕙᐃᕙᒧᑦ ᐱᓕᕆᐊᖑᔪᓂ  ᐃᑉᐱᐊᕐᔪᒻᒦᓐᖔᖅᓯᒪᔪᑦ ᑭᓯᐊᓂ ᐱᖃᑕᐅᔪᓐᓇᕐᓂᐊᕐᒪᑕ, 

ᑎᑭᑦᑐᖃᓐᖏᓪᓗᓂ ᓄᓇᕗᑦ ᓯᓚᑖᓂᖔᖅᑐᓂᑦ.   

ᓇᐃᓈᖅᓯᒪᔪᑦ ᐅᓂᒃᑳᑦ ᐱᓕᕆᐊᑦᑕ ᒥᑦᓵᓄᑦ, ᐱᖃᑕᐅᓪᓗᓂ ᓄᓇᖑᐊᖅ ᐃᓗᓕᓕᒃ 

ᑐᑭᓯᑲᓐᓂᕈᑕᐅᔪᓐᓇᖅᑐᖅ, ᓇᒃᓯᐅᔾᔭᐅᔪᖅ ᐆᒧᖓ ᑎᑎᖅᑲᕐᒧᑦ.  

ᑕᓯᐅᖅᑕᐅᒋᐊᕈᒪᕗᒍᑦ ᐃᑉᐱᐊᕐᔫᑉ ᐆᒪᔪᓂᐊᖅᑎᑯᖏᑕ ᑲᑎᒪᔨᖏᓐᓄᑦ / ᐃᑉᐱᐊᕐᔫᓪᓗ 

ᕼᒻᒪᓚᒃᑯᖏᑕ ᑲᑎᒪᔨᖏᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ ᐱᓕᕆᐊᖑᔪᒪᔪᖅ ᑲᔪᓯᑦᓯᐊᕈᓐᓇᕐᒪᖔᑦ, 

ᐊᑐᕐᓂᖃᕈᓐᓇᕐᒪᖔᑦᓗ ᓄᓇᓕᐅᔪᒧᑦ. ᖁᔭᓕᒻᒪᕆᑲᔭᕐᑐᒍᑦ ᑭᐅᒍᓐᓇᕈᑦᓯ 30 ᐅᓪᓗᐃᑦ ᐃᓗᐊᓂ. 

ᒫᓐᓇᐅᓂᖓᓂ, ᑭᓕᐅ ᑲᐄᓐᔅ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᐊᖓᑕ ᓯᕗᓕᕆᐊᖅᑎᖓᑦ 

ᖃᐅᔨᒋᐊᕐᓂᐊᖅᑐᖅ ᓇᓐᒥᓂᖅ ᑐᕋᐃᓐᓇᕐᕕᖃᕐᓗᓂ ᐃᓕᑦᓯᓐᓂᑦ, ᐅᕙᓗ ᓇᓐᒥᓂᖅ 

ᖃᐅᔨᒋᐊᕐᕕᒋᔪᓐᓇᖅᑕᓯ ᐅᕗᖓ ᐅᖃᓚᐅᑖ 867 324 0124 ᐅᕙᓗᓃᑦ ᖃᕋᓴᐅᔭᑯᑦ 

clare.kines@canada.ca, ᑎᑎᕋᕐᕕᒋᓗᒍᓘᓐᓃᑦ ᑎᑎᖃᕐᓂᐊᕐᕕᖓ 73 ᐃᑉᐱᐊᕐᔪᖕᒥ, ᓄᓇᕗᑦ.  

Box 73, Arctic Bay, NU X0A 0A0.  

 

ᖁᔭᓐᓇᒦᒃ            

 

 

ᓚᕋᓐᑦ ᔪᓈᑦ 

ᐱᓕᕆᐊᓄᑦ ᐊᐅᓚᑎᔨ, ᑕᓪᓗᕈᑎᐅᑉ ᐃᒪᖓᓂᑦ ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑕ ᒥᐊᓂᖅᓯᔨᖏᓐᓄᑦ 

ᓄᓇᕗᑦ ᐊᓪᓚᕕᖓᓂ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥᑦ  

 

ᐊᔾᔨᒋᓐᓂᑦ ᐱᑎᑕᐅᔪᑦ  

 

mailto:clare.kines@canada.ca


ᓂᐅᓪ ᑭᒍᑦᑕᖅ  

ᐃᓱᒪᑕᖅ ᐊᐅᓚᑦᑎᔨᓄᑦ, ᓇᐅᑦᑎᖅᓱᖅᑏᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ   

 

ᓂᐅᕆ ᐃᖃᓗᒃᔪᐋᖅ  

ᐃᑉᐱᐊᕐᔪᒻᒥ ᓄᓇᓕᖓᑕ ᑲᒪᔨᖓ, ᓇᐅᑦᑎᖅᓱᖅᑏᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ   

 

ᐋᓐᑐᕉ ᕌᓐᑕᓪ 

ᑐᑭᒧᐊᑦᑎᑦᓯᔨ ᐃᒪᕐᒥᐅᑕᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ   

 

ᔭᓇ ᕘᓐ 

ᓄᓇᕗᑦ ᐊᓪᓚᕕᖓᓐᓂ ᐃᓱᒪᑕᒻᒪᕆᒃ 

ᒥᕐᖑᐃᕐᓯᕕᓕᕆᔨᒃᑯᓐᓄᑦ ᑲᓇᑕᒥ 

  

 

ᓯᐅᕆ ᑰᕆ 

ᐊᕕᑦᑐᖅᓯᒪᔪᓂ ᑐᑭᒧᐊᑦᑎᑦᓯᔨᒻᒪᕆᒃ, ᒪᓂᕋᑦᑐᒥᐅᑕᕐᓄᑦ ᐅᑭᐅᖅᑕᕐᑐᒥᐅᓄᓪᓗ 

ᐃᖏᕐᕋᔫᓕᕆᔨᖏᓐᓄᑦ ᑲᓇᑕᐅᑉ 

   

 

ᔪᐃᓕ ᐃᓐᒍᕋᒻ 

ᐊᐅᓚᑦᓯᔨ, ᐃᒪᕐᒥᐅᑕᓕᕆᓂᕐᒧᑦ ᐸᕐᓇᑎᓄᑦ ᒥᐊᓂᖅᓯᔨᒧᓪᓗ ᓴᐳᑎᔭᐅᒋᐊᓕᓐᓂᑦ, ᕿᑎᕐᒥᐅᓂ 

ᐅᑭᐅᖅᑕᖅᑐᒥᓗ 

ᐱᓕᕆᕕᖓᓂ ᐃᖃᓗᓕᕆᔩᑦ ᐃᒪᕐᒥᐅᑕᓕᕆᔩᓪᓗ 

 

 

ᐃᓚᒋᐊᕈᑦ 1 

 

ᑖᓇ ᑐᒃᓯᕋᖅᑕᐅᔪᖅ ᐱᓕᕆᐊᖑᒍᒪᔪᖅ ᐊᕌᒍᓂᒃ ᐱᖓᓱᓂᒃ ᖃᐅᔨᓴᕐᓂᐅᒐᔭᖅᑐᖅ 

ᐱᓕᕆᐊᖑᔪᒪᔪᒧᑦ ᓴᓇᒪᓂᖓᓗ ᑐᓐᖓᕕᐅᔪᓐᓇᖅᓯᒐᔭᕐᒪᑦ ᑐᑭᓯᒍᑕᐅᔪᓐᓇᕐᓂᖓ ᐃᒪᐅᑉ 

ᐃᓗᐊᓂ ᑐᓴᕐᓴᐅᔪᓂᑦ,  ᑕᓪᓗᕈᑎᐅᑉ ᐃᒻᒪᖓᑕ ᓴᐳᔭᐆᓯᒪᓂᖓᑕ ᐃᓗᐊᓂ (TINMCA). 

TINMCA-ᑯᑦ ᒫᓐᓇ ᐋᖅᑮᕙᓪᓕᐊᓇᓱᖕᒪᑕ ᐃᓂᓪᓚᑦᓯᒪᓂᐊᖅᑐᒥᑦ ᑭᓯᐊᓂ ᑕᒪᓪᓇ 

ᐊᐅᓚᓂᖃᖅᓯᒪᓕᖅᑑᒐᓗᐊᖅ ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑦ ᐋᒋᓯᐅᑎᓗᒍ 2019-ᒥ. ᑖᓐᓇ ᖃᐅᔨᓇᓱᐊᕐᓂᒃᑯᑦ 

ᐱᓕᕆᐊᖑᔪᖅ ᐃᓗᓕᖃᖃᓯᐅᔾᔨᓂᐊᕐᒪᑦ ᑎᓴᒪᓂᑦ ᓂᐱᓕᐅᕈᑎᓂᑦ ᑭᕕᑎᑦᓯᓗᑎᒃ 



ᖃᓄᖅᑑᕈᑕᐅᓯᒪᓗᑎᒃ ᐃᓂᒋᓂᐊᖅᑕᖏᑦ ᓇᒦᓐᓂᐊᕐᒪᖔᑕ ᒪᓕᓪᓗᒋᑦ TINMCA-ᑯᑦ 

ᐋᖅᑭᑦᓯᒪᔭᖓᑦ ᐃᑉᐱᐊᕐᔫᑉ ᖃᓂᒋᔮᓂ. ᑕᒪᑐᒪ ᐱᓕᕆᐊᖑᓂᖓ ᐃᑲᔪᕐᓂᖃᕋᔭᖅᑐᖅ 

ᑐᑭᓯᒍᑕᐅᒃᑲᓐᓂᕐᓗᓂ ᑭᒃᑯᑐᐃᓐᓇᕐᓂᑦ ᐱᓯᒪᔪᑦ ᑐᓴᕐᓴᐅᔪᑦ ᐃᒪᐅᑉ ᐃᓗᐊᒍᑦ ᖃᓄᑎᒋ 

ᐊᑦᑐᐃᓂᖃᕐᒪᖔᑕ ᐃᒪᕐᒥᐅᑕᕐᓂᑦ ᐃᒪᕕᐅᓪᓗ ᖃᓄᐃᓐᖏᑦᓯᐊᕆᐊᖃᕐᓂᖓᓂᑦ ᐊᖏᖃᑎᖐᒍᑦ 

ᒪᓕᓪᓗᒋᑦ ᐃᓗᐊᓃᑦᑐᖅ NMCA.-ᒥ. ᖃᐅᔨᓴᕐᓂᖅ ᐃᒪᐅᑉ ᐃᓗᐊᓂ ᑐᓴᕐᓴᐅᔪᓐᓇᖅᑐᓂᑦ 

ᒪᓕᑐᐃᓐᓇᖅᑐᖅ ᐊᔾᔨᒐᓚᖏᓐᓂᑦ ᖃᐅᔨᓴᖅᑕᐅᒌᖅᑐᓂᑦ ᐅᑭᐅᖅᑕᖅᑐᒥ (ᓲᕐᓗ ᖃᓂᒋᔮᓂ 

ᒥᑦᑎᒪᑕᓕᐅᑉ) ᐊᒻᒪᓗ ᑲᓇᑕᒥ. ᓂᕆᐅᒋᔭᐅᔪᖅ ᖃᐅᔨᓴᕐᓂᕐᒥ ᓴᖅᑭᖅᑐᑦ ᐃᑲᔫᑎᖃᕋᔭᖅᑐᖅ 

ᑐᑭᓯᑎᑦᑎᑲᓂᕈᑕᐅᓗᑎᒃ ᐊᑦᑐᐃᓂᕆᒍᓐᓇᖅᑕᖏᑦ ᑭᒃᑯᑐᐃᓐᓇᕐᓂᑦ ᐱᓯᒪᔪᑦ ᑐᓴᖅᓴᐅᔪᑦ 

ᖃᓄᑎᒋᓗ ᐊᑦᑐᐃᓂᖃᕐᒪᖔᑕ ᐃᒪᕐᒥᐅᑕᕐᓂᑦ. ᖃᐅᔨᓴᖅᑕᐅᒍᑎᐅᔪᑦ ᐱᔭᐅᓚᐅᖅᑎᓪᓗᒋᑦ, 

ᓴᖅᑭᖅᑐᑦ ᖃᐅᔨᑎᑦᓯᒍᑕᐅᓇᔭᕐᒥᔪᑦ ᑐᓴᖅᑎᑦᓯᒍᑕᐅᓗᑎᒃ ᐆᒪᔪᓕᕆᔨᒃᑯᖏᓐᓄᑦ ᐃᑉᐱᐊᕐᔫᑉ, 

ᕼᒻᒪᓚᑯᖏᓐᓄᑦ, ᐊᒻᒪᓗ ᓄᓇᓕᖓᓄᑦ. 

ᐅᑯᐊ ᓇᓗᓇᐃᖅᑕᐅᔪᑦ ᐅᖃᖃᑎᒌᒍᑕᐅᒌᖅᓯᒪᔪᑦ ᓇᒧᑦ ᐃᓕᐅᖅᑲᖅᑕᐅᓂᐊᒪᖔᑕ ᓂᐱᓕᐅᕈᑏᑦ 

ᐃᑉᐱᐊᕐᔪᒻᒥ ᐃᓄᐃᑦ ᑲᒪᔨᖏᓐᓄᑦ ᐃᓗᐊᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᒃᑯᑦ, 

ᐱᓕᕆᕕᖓᓐᓂ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᖃᐅᔨᓴᖅᑎᖏᓐᓄᑦ, ᐊᒻᒪᓗ 

ᖃᐅᔨᒪᔨᑕᐅᔪᑦ ᐃᒪᐅᑉ ᐃᖅᑲᖓᓂ ᓂᐱᓕᐅᖅᓯᒪᔪᓂᑦ ᐃᑲᔪᕐᓂᖃᕐᓂᐊᕐᒥᔪᑦ 

ᓈᒻᒪᓈᖅᓯᒪᒋᐊᖃᕐᓂᖏᓐᓄᑦ ᓇᒥ ᐃᓗᐊᓛᖑᒐᔭᕐᒪᖔᑕ ᐃᓂᒋᓂᐊᖅᑕᖏᑦ:   

1 ᐅᓪᓕᓴᐅᑎᑕᓕᖕᒥᑦ, ᑎᑭᑕᖅᑐᓕᕐᓗᓂ ᐃᑉᐱᐊᕐᔪᒻᒧᑦ 

2. ᓇᓂᓯᕕᐆᑉ ᐃᒪᖓᓂ, ᑎᑭᑕᖅᑐᓕᕐᓗᓂ  ᓇᓂᓯᕕᒻᒧᑦ; 

3 ᑲᑭᐊᒃᐸᓯᒻᒥᓗ ᕿᓚᓗᒐᕐᓄᑦ ᐊᖑᓇᓱᒃᕕᒪᕆᐅᖃᑕᑐᒥᑦ ᑖᑯᐊ ᓇᐅᓯᓱᖅᑏᑦ ᓄᓇᓕᖕᓄᑦ 

ᑐᑭᓯᒋᐊᑎᐊᖁᔨᓯᒪᖕᒪᑕ ᑲᔪᓯᒋᐊᓚᐅᖏᓂᑦᑎᓂᑦ ᑕᒪᓐᓇ ᐱᒻᒪᕆᐅᓂᖓᓄᑦ 

ᕿᓚᓗᒐᕋᓱᕕᐅᖃᑦᑕᕐᒪᑦ ᐃᑉᐱᐊᕐᔪᒻᒥᐅᓄᑦ ᕿᓚᓗᒐᕐᓄᑦ ᐃᓂᒋᔭᐅᓂᖅᓴᐅᖃᑕᕐᓂᖓᓄᓪᓗ, 

ᑲᒪᔨᐅᖃᑕᐅᔪᖅ ᐃᑉᐱᒍᓱᓚᐅᕐᒪᑦ ᖁᑦᓴᓱᑐᐃᓐᓇᕆᐊᖃᕐᓂᖏᓐᓂᑦ ᐃᓄᐃᑦ ᑭᕕᑎᑦᓯᕕᐅᒍᒪᔪᖅ 

ᓇᒦᓐᓂᕆᓇᔭᖅᑕᖓ ᑕᒫᓂ ᐱᔾᔪᑎᒋᓪᓗᒍ, ᑕᐃᒪᐃᒻᒪᑦ ᖃᐅᔨᓇᓱᐊᑲᓐᓂᕆᐊᖃᑐᐃᓐᓇᕆᐊᓖᑦ 

ᐊᐱᕐᓱᕐᓂᒃᑯᑦ; ᐊᒻᒪᓗ  

4 ᓴᓐᓂᕈᒐᓗᐃᓪᓗ ᖃᓂᒋᔮᓂ, ᑖᓐᓇ ᐃᓄᓐᓄᑦ ᐅᐸᑦᑕᐅᒐᔪᓐᖏᓛᖑᓂᑯᖓᓄᑦ ᐃᒪᐅᓪᓗ 

ᐃᓗᐊᒍᑦ ᑐᓴᕐᓴᐅᒐᔭᖅᑐᓂᑦ ᐱᑕᖃᓐᖏᓛᖑᒻᒪᑦ.  

  

ᑖᑯᐊ ᐃᓕᓯᕕᒋᔪᒪᔭᕗᑦ ᓇᒦᓪᓚᕆᖕᓂᐊᕐᓂᖏᑦ ᑐᑭᓯᓇᖅᓯᑦᑎᐊᕐᓂᐊᖅᑐᖅ 

ᖃᐅᔨᖏᐊᕐᕕᐅᓚᐅᖅᑎᓪᓗᒍ ᓄᓇᓕᐅᔪᖅ, ᖃᐅᔨᒋᐊᕐᕕᐅᖃᑕᐅᓗᑎᒃ ᐃᒃᐱᐊᕐᔪᒃᒥᐅᑦ 

ᐆᒪᔪᕐᓂᐊᖅᑎᑯᖏᑦ, ᕼᒪᓚᑯᑦ ᐊᒻᒪᓗ ᐃᓄᐃᑦ ᕿᑭᖅᑕᓂ ᑲᑐᔨᖃᑎᒌᖏᑕ ᑭᒡᒐᖅᑐᐃᔨᖏᑦ. 

ᐅᖃᖃᑎᖃᕐᓂᖅ ᐃᓄᐃᑦ ᕿᑭᖅᑕᓂ ᑲᑐᔨᖃᑎᒌᖏᓐᓂᑦ ᑲᔪᓯᓯᒪᐃᓐᓇᓂᐊᖅᑐᖅ 

ᖃᐅᔨᓇᓱᐊᕐᓂᐅᑉ ᐃᓚᒋᒻᒪᐅᒃ ᕿᓂᖅᑎᓪᓗᒋᑦ ᓇᐅᖅᓯᑐᖅᑎᐅᖃᑕᐅᔪᓂᑦ 



ᐱᓕᕆᖃᑎᖃᕆᐊᖃᖅᑎᓪᓗᒋᑦ ᒥᕐᖑᐃᕐᓯᕐᕕᓕᕆᔩᑦ ᑲᓇᑕᒥ ᐃᓄᐃᓪᓗ ᑲᒪᔨᐅᑎᑕᐅᔪᑦ 

ᑭᕕᑎᑦᓯᕕᐅᓂᐊᖅᑐᖅ ᐱᔾᔪᑎᒋᓪᓗᒋᑦ ᐊᒧᒋᐊᖃᓕᖅᐸᑕᓗ ᓂᐱᕆᓕᐅᕈᑏᑦ.  

2020 ᐊᕐᕌᒍ ᐱᒻᒪᕆᐅᒻᒪᑦ ᑐᓐᖓᕕᓕᐅᕐᓂᐊᕈᑦᑕ ᐃᖏᕐᕋᔪᖃᓗᐊᓐᖏᓐᓂᐊᓂ, ᓄᕙᒃᔪᐊᕐᓇᖅ 

19 ᐱᔾᔪᑎᒋᓪᓗᒍ ᐅᒥᐊᕐᔪᐊᓂᑦ ᖃᓰᓇᕈᖅᓯᒪᓂᖏᓂᒃ ᐅᑭᐅᖅᑕᖅᑐ̇ᒨᖅᐸᑦᑐᓂᑦ. 

ᐊᓯᔾᔨᖅᑕᐅᒋᐊᖃᕐᓂᖅᐸᑦ ᓇᒦᓐᓂᖏᑦ, ᐅᕙᓗ ᐱᓕᕆᐊᑦ ᐊᓯᔾᔨᕆᐊᖃᕐᓂᖅᐸᑕ 

ᐊᐱᕐᓱᕐᓂᖃᓚᐅᕋᓗᐊᖅᑎᓪᓗᒋᑦ, ᓄᑖᕈᕆᐊᕈᑏᑦ ᑐᓂᔭᐅᒋᐊᖃᕋᔭᖅᑐᑦ ᓄᓇᕗᒻᒥ ᐸᕐᓇᐃᔩᑦ 

ᑲᑎᒪᔨᕋᓛᖏᓐᓄᑦ.  

 

ᑖᒃᑯᐊ ᑎᓴᒪᑦ ᓂᐱᓕᐅᕈᑏᑦ ᑭᕕᑎᑕᐅᒐᔭᖅᑐᑦ ᒥᑭᔫᓗᑎᒃ ᑐᓴᕐᓴᐅᑎᑦᓯᔪᓐᓇᖅᑐᑦ 

ᓂᐱᓕᐅᖅᓯᒪᔪᓂᑦ (ᐊᒥᓱᓂᑦ-ᐅᐊᔭᒨᖅᑐᓂᑦ ᓂᐱᓕᐅᕆᒍᓐᓇᖅᑐᖅ), ᓇᒦᓐᓂᖏᑦ 1-ᒥᑦ-4-ᒧᑦ 

ᓄᓇᓐᖑᐊᒥ ᓇᓂᔭᐅᒍᓐᓇᖅᑐᑦ. ᑖᒃᑯᐊ ᓂᐱᓕᕆᕈᑏᑦ ᐊᐅᔭᑕᒫᑦ ᑭᕕᑎᑕᐅᖃᑦᑕᕋᔭᖅᑐᑦ ᐊᕐᕌᒍᑦ 

ᐱᖓᓱᑦ ᐃᓗᐊᓂ ᐃᒪᖑᕌᖓᒥ ᑭᕕᑎᑕᐅᓗᑎᒃ ᒥᑦᓵᓂ 30ᒦᑕᐃᑦ ᐃᑎᓂᖓᑕ, ᑭᓴᐅᑎᖃᕐᓗᑎᒃ 

ᐳᑦᑕᖅᑯᑎᖃᕐᓗᑎᓪᓗ, (ᑕᑯᒋᐊᕈᓐᓇᖅᑕᑎᑦ ᐊᑖᓂ ᐊᔾᔨᓐᖑᐊᑦ ᓂᐱᓕᐅᕈᑏᑦ ᖃᓄᑎᒋᓗ ᓱᑲᔪᒥᒃ 

ᓴᒃᑯᑕᐅᒍᓐᓇᕐᒪᖔᑕ). ᖃᓯᓇᐅᓚᖑᔪᓂᒃ, ᓯᕗᓕᖅᐹ ᑭᕕᑎᑕᐆᒐᔭᖅᑐᑦ ᕿᑎᐊᓂ ᐋᒋᓯᐅᑉ ᐊᒻᒪᓗ 

ᑕᑯᔭᖅᑐᖅᑕᐅᑲᓂᕋᔭᖅᑐᑦ ᑕᓪᓕᒪᑦ ᐱᓇᓱᐊᕈᓰᑦ ᐊᓂᒍᓚᐅᖅᑎᓪᓗᒋᑦ (ᐃᒻᒪᖃ ᓄᓐᖑᐊᓂ ᓯᑎᐱᕆ 

ᐅᕙᓗ ᐱᒋᐊᓕᕋᑖᖅᑎᓪᓗᒍ ᓄᕕᐱᕆ). ᑭᓚᒍᓐᓇᖅᑐᒥᑦ ᐊᑐᕈᓐᓇᕋᔭᕐᓯᔪᑦ, ᐳᑦᑕᖅᑯᑎᖃᑐᐊᕈᑎᒃ, 

ᕙᒻᑯᒃᓪᓗᑦ ᓴᓇᐅᒐᖓᓂᑦ ᐊᑐᕐᓗᑎᒃ ᑐᓵᔪᑎᐅᔪᖅ ᐋᖅᑭᑦᑕᐅᓯᒪᓗᓂ, ᖃᓄᐃᑦᑐᒦᓐᓂᖓ ᒪᓕᓪᓗᒍ. 

ᑭᓴᕆᐊᖃᕐᓂᖅᐸᑦ ᐃᓚᖓ ᑕᑯᑦᓴᐅᓗᓂ, ᐅᔭᕋᒻᒥᑦ ᑭᓴᐅᑎᖃᕐᓗᓂ ᕿᓚᑦᓯᕕᖓ ᕿᒪᑦᑕᐅᓗᓂ. 

ᑐᓴᖅᓴᐅᑎᑦᓯᓂᖏᑦ ᖃᓂᓐᖑᑦᓯᐊᖅᐸᑕ ᓱᖅᑯᐃᖅᓯᒍᑕᐅᒍᓐᓇᖅᑐᑦ ᐊᒪᓗ ᐊᑯᑭᑦᑐᒥᐅᑦ 

ᐃᖃᓗᔾᔪᐊᖏᓐᓂᑦ ᓂᕕᖓᑖᖃᖅᐸᑕ ᐃᓚᒋᔭᐅᖃᑕᐅᒍᓐᓇᕋᔭᖅᑐᑦ ᑲᐅᔨᓴᕐᓂᖏᑦ ᓴᐃᔪᓪ ᕼᓯᒃᑯᑦ 

ᐃᓕᓐᓂᐊᕐᕕᔾᔪᐊᖓᑕ ᐅᐃᓐᓱᒥ. ᑖᓐᓇ ᐊᑐᖃᑦᑕᖅᓯᒪᓕᖅᑐᖅ ᐊᔾᔨᒐᓚᖏᓐᓂᑦ ᓂᐱᓕᐅᕈᑎᓂᑦ 

ᕿᑭᖅᑖᓘᑉ ᐃᒪᖓᓂ, ᐃᓚᒋᔭᐅᓪᓗᓂ ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ, 

ᖃᐅᔨᓴᖅᑐᓂ ᓇᒧᓐᖓᖃᑦᑕᕐᒪᖔᑕ 180-ᓃᑦᑐᑦ ᐃᖃᓗᔾᔪᐊᑦ ᐊᑯᑭᑦᑐᒦᓐᖔᕐᓯᒪᔪᑦ 

ᐃᑲᔪᖅᓯᓇᓱᐊᖅᑐᓂ ᐃᖃᓗᒐᓱᑦᑏᑦ ᐊᐅᓚᑕᐅᓂᖏᓐᓂᑦ ᐱᕙᓪᓕᐊᑎᑕᐅᓇᓱᐊᕐᓂᖏᓐᓂᓪᓗ 

ᓄᓇᓖᑦ ᐃᖃᓗᒐᓱᑦᑎᖏᑦ. ᓇᐃᔪᓪ ᕼᓯᐅᑉ ᖃᐅᔨᓇᓱᐊᕐᓂᖓ ᐊᑐᖅᑕᐅᕙᑦᑐᖅ ᐊᖅᑯᑕᐅᓪᓗᓂ 

ᐃᑲᔪᖅᓱᐃᓂᖓᓄᑦ ᐆᒪᔪᕐᓂᐊᑎᒃᑯᑦ ᓄᓇᓕᖏᓐᓂᑦ, ᒐᕙᒪᒃᑯᖏᓐᓂᑦ ᓄᓇᕗᑦ ᐊᒻᒪᓗ ᓄᓇᕗᒻᒥ 

ᐃᖃᓗᒐᓱᓐᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᓚᐃᓴᓐᓯᖃᑦᓯᐊᕆᐊᖃᕐᓂᖁᖓᓄᓪᓗ ᐃᖃᓗᒐᓱᒍᓐᓇᐅᒻᒥᑦ 

ᑖᒃᑯᐊᓗ ᐱᔭᐅᔪᓐᓇᖅᑐᑦ ᐱᓕᕆᕕᖓᓐᓂᑦ ᐃᖃᓗᒐᓱᒃᑐᓕᕆᔩᑦ ᐃᒪᕐᒥᐅᑕᓕᕆᔩᓪᓗ. ᐱᓗᐊᖅᑐᒥᑦ, 

ᓇᐃᔾᔪᓪ ᕼᓯ ᐊᑐᕐᑎᑦᓯᓂᐊᖅᑐᖅ ᒥᕐᖑᐃᕐᓯᕐᕕᓕᕆᔨᖏᓐᓂᑦ ᑲᓇᑕᐅᑉ ᖃᐅᔨᓴᕈᑎᖏᑕ 

ᐃᓚᖏᓐᓂᑦ ᑐᓴᕐᓴᐅᑎᑦᓯᔪᑎᐅᔪᓂᑦ ᐃᒪᐅᑉ ᐃᓗᐊᓂ ᑐᓴᕐᓴᐅᔪᓐᓇᖅᑐᓂᑦ ᖃᐅᔨᓴᕐᓂᐅᔪᖅ 

ᑲᔪᓯᑦᓯᐊᖁᓪᓗᒍ, ᖃᐅᔨᓴᕈᑎᐅᑲᓂᕋᔭᕐᒪᑦ ᓂᐱᓕᐅᕈᑎᒃᑯᑦ ᐊᑯᑭᑦᑐᒥ ᐃᖃᓗᔾᔪᐊᖏᓐᓂᑦ 

ᐃᑲᔪᖅᑕᐅᓯᓐᓈᕐᓗᓂ ᑖᓐᓇ ᐊᑐᖅᑎᑦᓯᔪᖅ.     

ᓂᐱᓪᓕᐆᕈᑏᑦ ᓂᐱᓕᐅᕆᓇᔭᕐᒪᑕ ᑭᓯᐊᓂ ᑐᓴᕐᓴᐅᔪᓂᑦ, ᑖᒃᑯᐊᓕ ᓂᐱᓕᐅᕈᑏᑦ ᑐᓴᕐᓴᐅᖏᑦᑐᑦ. 

ᐊᐅᓚᐅᑎᕐᕙᓗᒐᑎᒃ ᑕᕙᓂᑦᑕᐃᓐᓇᖅ ᐃᓂᒥᓃᒃᑲᔭᖅᑐᑦ. ᐊᒻᒪᓗ, ᓂᐱᓕᐅᕈᑏᑦ ᐊᑦᑕᔪᑦ 

ᐅᕿᑦᑐᔪᐊᓄᑦ ᐳᑦᑕᖅᑯᑎᕋᓛᓄᑦ ᓱᕋᒍᑕᐅᓇᔭᕐᒪᔭᖓᑦ ᐃᓱᒫᓗᓐᓇᖏᑦᑐᑦ ᐅᒥᐊᕐᓄᑦ ᓂᕐᔪᑎᓄᓪᓗ 



ᐅᓗᕆᐊᓇᕋᑎᒃ. ᑖᓐᓇ ᓴᓇᓯᒪᔪᖅ, ᓄᑖᕐᑲᒻᒥᐅᒐᓗᐊᖅ, ᐃᓕᔭᐅᓯᒪᔪᖅ ᐅᑭᖅᑕᖅᑐᓕᒪᒥᑦ ᐊᒻᒪᓗ 

ᑲᓇᑕᒥ ᐊᑐᕐᑕᐅᖃᑦᑕᖅᓯᒪᓕᖅᖢᑎᒃ ᒐᕙᒪᒃᑯᓐᓄᑦ ᐃᓕᓐᓂᐅᕐᕕᔾᔪᐊᓄᓪᓗ.  

ᐊᐃᐸᖓᓂᒃ ᐅᐸᒃᑕᐅᒍᓂ ᓂᐱᓕᐅᕐᓯᒪᔪᑦ ᐱᔭᐅᕙᒡᓗᑎᒃ ᐊᒪ ᕚᑕᓖᖏᑦ ᐅᒪᒃᓴᖅᑕᐅᕙᒃᓗᑎᑦ 

ᐱᖓᔪᖓᓂᒃ ᐲᕐᑕᐅᔭᖅᑐᖃᑕᓗᑎᒃ ᐅᑐᐱᕆᒥᓘᓃᑦ ᓄᕕᐱᕆᒥᒡᓘᓃᑦ. ᐅᓗᖏ ᐊᓯᔨᖃᑕᕋᔭᖅᑐᑦ 

ᓯᑯ ᒪᓕᒃᑕᐅᓗᓂ ᐊᓯᖏᓪᓗ ᓄᓇᖓᑕ ᓯᓚᐅᓪᓗ ᖃᓄᐃᓐᓂᖓ ᒪᓕᓪᓗᒍ. ᓂᐱᓕᐅᕈᑏᑦ 

ᓂᐱᓕᐅᖅᓯᖃᑕᕋᔭᖅᑐᑦ 96,000-ᒥᒃ ᐅᖓᓯᒃᓂᖃᑎᒋᓗᑎ 15-ᒥᓂᖕᒥᑦ ᐃᑲᕋᑕᒫᑦ ᐊᓂᒍᕌᖓᑦ,  

ᐱᓇᓱᐊᕈᓯᐸᓗᖕᓄᒃ ᑕᓕᒪᓄᑦ ᐊᑐᓂᑦ ᑭᕕᑎᑕᐅᓚᐅᖅᑎᓪᓗᒋᑦ. ᖃᐅᔨᒪᖁᔨᑲᓐᓂᖅᑐᒍ 

ᓂᐱᓕᐅᕈᑏᑦ ᐊᑐᖅᑕᐅᓗᑎᒃ ᓂᐱᖃᖅᑎᑎᔪᓐᓇᖏᑦᑐᑦ ᐃᒫᓂᓕᕋᖓᒥᒃ. ᐅᒥᐊᒃᑯᑦ 

ᐅᐸᑕᐅᓚᐅᑲᑐᐃᓇᖃᑕᕋᔭᖅᑐ ᑕᖕᒪᕐᕕᐅᖃᑕᖏᓗᑎᒃ. ᐅᒥᐊᖅ ᐊᑐᖅᑕᐅᖃᑕᕋᔭᖅᑐᖅ ᑕᐃᓇ 

ᐳᓚᕋᑎᒃᑯᑦ ᐅᒥᐊᖂᑎᖓ ᑕᑯᔭᕐᑑᑕᐅᓗᓂ ᐅᕙᓗ ᐃᓄᐃᑦ ᑲᒪᔨᖏᑕ ᐅᒥᐊᖓᑦ 

ᐊᑐᕐᑕᐅᔪᓐᓇᕐᒥᔪᖅ, ᐅᒥᐊᑉ ᑕᑭᓂᖓ 28 ᐃᓯᒐᐃᑦ ᐅᖓᑖᓅᕆᐊᖃᓐᖏᑦᑐᖅ, 

ᐊᐅᓚᐅᑎᑲᕆᖃᐊᕋᔭᕐᒪᑦ, ̇ᑖᓐᓇ ᑭᕕᑎᑕᐅᓯᒪᔪᓂᒃ ᓇᐅᓯᓱᖅᑎᓄᑦ ᑕᑯᔭᕐᑐᑕᐅᖃᑕᕋᔭᖅᑐ. 

ᖃᓂᒌᑕᐃᓕᒋᐊᖃᕋᔭᖅᑐᑦ ᐊᒪᓗ ᐊᓯᖏᑦ ᓴᐳᒻᒥᒋᐊᕈᑏᑦ ᒪᓕᑦᑕᐅᒋᐊᖃᕋᔭᖅᑐᑦ ᓄᕙᒡᓇᔪᐊᖅ 19 

ᐅᔨᕐᓲᑎᒋᔭᐅᓗᓂ ᓄᓇᕗᑉ ᐊᓂᐊᖃᕐᓇᖏᑐᓕᕆᔨᕐᔪᐊᖏᑕ ᐱᖁᔭᖏ ᒪᓕᒃᑕᐅᓗᑎᒃ ᐃᒃᐱᐊᕐᔫᑉ 

ᑲᑎᒪᔨᖏᑕᓗ ᓄᓇᓕᒻᒥ ᐱᖁᔭᖏᑦ (ᐊᑐᕆᐊᖃᕋᔭᖅᑐᑦ ᐊᑐᓂᑦ ᐃᒻᒥᓂᑦ ᓴᐳᒻᒥᒋᐊᕈᑎᓂᑦ). 

ᓂᐱᓕᐅᖅᓯᒪᔪᑦ ᐃᒫᓂᑦ ᐱᓯᒪᔪᑦ ᓄᐊᑕᐅᓇᔭᖅᑐᑦ, ᓂᐱᓕᐅᕐᑕᐅᖃᑕᐅᓗᑎᒃ ᐃᒪᕐᒥᐅᑕᐃᑦ 

ᐳᐃᔩᓪᓗ, (ᐆᒪᔪᐃᓪᓗ ᐃᒪᐅᑉ ᐃᖅᑲᖓᓂᒥᐅᑕᐃᑦ), ᓂᐱᖏᓪᓗ ᐃᖏᕋᔫᕈᔪᐃᑦ, ᐱᓗᐊᖅᑐᒥᑦ 

ᐅᒥᐊᔪᐊᑦ, ᓯᑯᕐᕙᓗᐃᓪᓗ.  ᓄᐊᑕᐅᔪᑦ ᑐᑭᓯᑲᓐᓂᕈᑏᑦ ᐊᑐᕐᑕᐅᓇᔭᖅᑐᑦ ᑐᓐᖓᕕᓕᐅᕈᑕᐅᓗᑎᒃ 

ᐃᒪᐅᑉ ᐃᓗᐊᓂ ᑐᓴᕐᓴᐅᔪᓂᑦ ᐊᑑᑎᖃᕐᓂᐊᕐᓗᓂ TINMCA-ᑯᓐᓄᑦ, ᖃᓂᒋᔭᖓᓂ ᐃᑉᐱᐊᕐᔫᑉ. 

ᓂᕆᐅᑉᐳᒍᑦ, ᓂᐱᓕᐅᖅᓯᒪᔪᑦ ᐃᑲᔪᖅᓯᓇᔭᕐᓂᖏᓐᓂᑦ ᐊᑦᑐᐃᓂᕆᒍᓐᓇᖅᑕᖏᓐᓂᑦ 

ᓂᕐᔪᑎᖁᑎᑦᑎᓂᒃ ᐃᒪᐅᑉ ᐃᓗᐊᓂ ᑐᓴᕐᓴᐅᔪᑦ, ᑕᓪᓗᕈᑎᐅᑉ ᐃᒪᖓᑕ ᒥᐊᓂᕆᔭᐅᓂᖓᑕ 

ᐃᓗᐊᓂ. (TINMCA), ᐃᑲᔪᖅᓯᕐᓗᒋᑦ ᐱᓕᕆᐊᖑᒌᖅᑐᑦ ᐊᔾᔨᐸᓗᖏᑦ ᓄᓇᕗᑦ ᐃᒪᖁᑎᖏᓐᓂ 

ᐊᓯᖏᓐᓂᓗ. 



  

ᓄᓇᖑᐊᕐᒥ ᓇᓗᓇᐃᕐᑕᐅᓯᒪᔪᑦ ᓂᐱᓕᐅᕈᑏᑦ ᐃᓕᔭᐅᕕᒋᓇᔭᖅᑕᖏᑦ, ᐅᐊᓐᓇᒥ ᑖᑯᐊ ᑕᑯᑦᓴᐅᔪᑦ 

ᐃᓕᓯᒪᕕᐅᒐᔭᖅᑐᑦ ᓂᐱᓕᐅᕈᑦ 2-ᒧᑦ, ᓂᐱᓕᐅᕈᑦ 1-ᒧᑦ, ᓂᐱᓕᐅᕈᑦ 3-ᒧᓪᓗ, ᐊᓯᐊᓄᑦ 

ᓄᑕᐅᒋᐊᖃᕐᓂᖅᑎᒃ ᐃᓂᒋᒐᔭᖅᑕᖏᑦ ᓂᐱᓕᐅᕈᑦ 3, ᐊᒻᒪᓗ ᓂᐱᓕᐅᕈᑦ 4.  

 

  



 

 



                                                                                                                                                                                                                                                                                                                                                                                                                                                                                                                                                


